
Bersamaan
13 Muharram 1445

DIKELUARKAN OLEH:

JABATAN HAL EHWAL AGAMA
TERENGGANU

PERINGATAN:

Adalah diingatkan bahawa sebarang penambahan dan
pemindaan terhadap isi kandungan teks khutbah yang
telah disediakan oleh Jabatan Hal Ehwal Agama
Terengganu adalah DILARANG.

Khatib yang bertugas hendaklah menyemak kembali
RUKUN, AYAT AL-QURAN dan helaian muka surat yang
diterima. Pastikan teks dibaca terlebih dahulu sebelum
menyampaikan khutbah.

Sidang Jumaat Yang Dirahmati Allah,

Marilah kita panjatkan kesyukuran ke hadrat Allah SWT, yang telah
melimpahkan rahmah dan kasih sayangNya kepada kita. Sebagai tanda
mensyukuri nikmat ini, sayugia kita tanamkan azam dan tekad untuk terus
istigamah melaksanakan perintah Allah, menjunjung tinggi syariatNya dan
menjauhi akan segala laranganNya. Mudah-mudahan kita termasuk dalam
kalangan hambaNya yang soleh serta diterima segala amalan Kkita.

Tajuk khutbah pada hari ini ialah:
PENGISIAN IBADAH DI BULAN MUHARRAM
Sidang Jumaat Yang dimuliakan Allah,

Kiraan tahun hijrah sepertimana tahun masehi, adalah berdasarkan
fenomena alam. Secara ringkas, kalendar masehi dikira pada peredaran

bumi mengelilingi matahari, manakala kalendar hijrah pula berpandukan

kepada peredaran bulan mengelilingi bumi. Dengan itu, kita sering
mendengar kalendar hijrah disebut sebagai kalendar gamariyah.

Namun demikian, di sebalik setiap perubahan yang berlaku berdasarkan
kejadian fenomena alam ini, terdapat hikmah tertentu dari perspektif agama
dan kenapa ia terjadi sedemikian. Islam mengajarkan bahawa terdapat
kelebihan tertentu antara satu bulan dengan bulan yang lain dalam kalendar

hijrah sebagaimana firman Allah dalam surah at-Taubah ayat 36:

Maksudnya: Sesungguhnya jumlah bulan menurut Allah ialah dua belas
bulan, (sebagaimana) dalam ketetapan Allah pada waktu Dia menciptakan
langit dan bumi, di antaranya ada empat bulan haram (mulia). Itulah

(ketetapan) agama yang lurus.

Ayat tersebut menjelaskan bahawa dari sudut pandang agama, tidak semua
bulan mempunyai kedudukan yang sama. Dalam Islam, selain Bulan
Ramadhan, terdapat empat bulan lain yang mempunyai kemuliaan tersendiri
laitu Zulkaedah, Zulhijjah, Muharram dan Rejab yang merupakan bulan-
bulan haram, iaitu bulan yang dimuliakan. Atas kemuliaan bulan-bulan itulah,
Islam menganjurkan umatnya untuk memanfaatkan masa mereka sebagai
ikhtiar memperbanyak ibadah serta amalan mendekatkan diri kepada Allah
seperti berpuasa sunat, zikir, sedekah, dan eratkan kesatuan sesama

Muslim.



Sidang Jumaat yang dimuliakan,

Rahmat dan kasih sayang Allah SWT kepada kita terlalu besar dan banyak
sekali. Antaranya, Allah membuka ruang dan peluang seluas-luasnya untuk
kita lakukan pengabdian kepada Allah termasuk dalam bulan-bulan tertentu

dengan ganjaran pahala yang besar.

Imam Ibnu ‘Asyur, seorang ulama tafsir sewaktu menjelaskan surah
at-Taubah ayat 36 yang dibacakan sebelum ini, menyebutkan bahawa:
kemuliaan umat Islam akan lebih terserlah apabila mereka melakukan amal

soleh dan berakhlak mulia dalam bulan-bulan yang dimuliakan Allah SWT.

Sidang Jumaat yang dirahmati Allah,

Antara amalan yang amat dianjurkan di bulan Muharram adalah puasa
sunat. Dalam hadith riwayat Ibnu Majah yang bermaksud, "Seseorang
datang menemui Rasulullah SAW dan bertanya, “Setelah Ramadhan, puasa
di bulan apakah yang lebih afdal?” Nabi SAW menjawab, “Puasa di bulan

Allah, iaitu bulan yang kalian sebut dengan Muharram.”

Sebutan Muharram sebagai “bulan Allah” (syahrullah) menunjukkan
kemuliaan bulan ini yang amat istimewa antaranya berpuasa pada hari
‘Asyura (10 Muharram). Kelebihan berpuasa di hari asyura’ ialah dapat
menghapuskan dosa setahun sebelumnya, sepertimana yang disebut dalam
hadis riwayat Abu Qatadah RA:

Maksudnya: “la menghapuskan dosa-dosa setahun yang lalu.”



Kita juga dianjurkan berpuasa pada 9 Muharam (iaitu Tasu’aa),
sebagaimana disarankan oleh baginda Rasulullah SAW. Menurut Imam an-
Nawawi, anjuran puasa pada 9 Muharam adalah untuk membezakan puasa

orang Yahudi yang turut berpuasa pada 10 Muharam.

Selain 10 Muharam, puasa juga masih dianjurkan pada hari-hari lain di bulan
ini termasuk puasa Hari Putih. Sabda Nabi SAW yang diriwayatkan oleh Abu
Dzar RA yang bermaksud:

“Sekiranya engkau berpuasa tiga hari dalam sebulan, puasalah pada 13,
14 dan 15 haribulan.”

Sidang Jumaat yang dimuliakan Allah,

Selain puasa sunat, terdapat amalan lain yang boleh dilakukan pada bulan
Muharram iaitu memperbanyakkan bersedekah kepada golongan yang
memerlukan. Amalan berinfag sebegini  mampu meningkatkan
persaudaraan antara golongan yang kaya dengan golongan yang miskin,

anak-anak yatim dan sesiapa sahaja yang berhajat kepada pertolongan.

Justeru, dengan kelebihan Bulan Muharram ini, khatib sekali lagi mengajak
diri sendiri dan para jamaah sekalian untuk memuliakan bulan ini dengan
memperbaiki hati, memperelok perilaku dan sahsiah melalui amalan sunat
dan budaya infaq seperti dianjurkan. Semoga redha Allah SWT sentiasa

menyelubungi hidup kita semua.

Maksudnya:Sesiapa yang beramal salih, dari lelaki atau perempuan sedang
la beriman, maka sungguh Kami akan menghidupkan dia dengan kehidupan

yang baik dan sesungguhnya Kami akan membalas mereka, dengan pahala

yang lebih baik dari apa yang mereka telah kerjakan.

(Surah an-nahl: Ayat 97 )

Sidang Jumaat yang dikasihi.

Khatib menyeru kepada sidang jumaat sekalian, marilah sama-sama kita
imarahkan masijid ini dengan menunaikan solat berjemaah. Sesungguhnya

solat berjemaah mempunyai banyak fadhilat dan hikmahnya.

Justeru, janganlah tuan-tuan menangguh-nangguhkan untuk datang ke
masjid. Bawalah anak-anak kita, ajaklah jiran tetangga dan ahli garyah kita
untuk sama-sama mengimarahkan masjid ini. Mudah-mudahan usaha kita
ini mendapat rahmat, keampunan dan keredhaan daripada Allah di dunia

dan akhirat.

Begitu juga, marilah kita memperbanyakkan ucapan selawat dan salam
kepada Rasulullah SAW sebagaimana firman Allah dalam surah al-Ahzab
ayat 56:

Ya Allah,
Kami memohon hidayah dan petunjuk ke jalan kebenaran. Tetapkanlah iman

kami di dalam agama-Mu. Basahilah lidah kami dengan bacaan al-Quran dan
zikir kepada-Mu. Jadikanlah akhlak junjungan besar Nabi Muhammad SAW
sebagai ikutan kami. Pereratkanlah hubungan sesama kami, saling

bekerjasama dan bantu membantu dalam kebajikan dan taqwa.

Ya Allah

Jadikanlah negeri ini negeri yang aman, maju lagi diberkati. Bukakanlah
pintu-pintu rezeki dari segala penjuru. Kurniakanlah kepada kami nikmat
kesejahteraan yang berterusan. Jauhkanlah negeri kami ini daripada segala

malapetaka, musibah dan apa jua kemurkaan-Mu.

Ya Allah,

Anugerahkan pertolongan dan bantuanMu untuk saudara kami di Palestin.
Berikanlah ketabahan dan kekuatan kepada mereka dalam menghadapi
kekejaman rejim zionis. Peliharakanlah bumi Baitul Maqdis dan seluruh

saudara kami di sana.

